
Innspel til administrasjonsgruppa for ny 
skule 1.-7. Sogndal Kommune. 

 

Klubben på Trudvang er samde i konklusjonen i høyringssvaret frå Klubben på Kvåle skule. 

Generelt: 

• Det er viktig for oss at ny skule blir ein skule med gode pedagogiske løysingar som 

inspirerer til leik og læring.   

• Det er viktig for oss at barn får vera barn så lenge som mogleg. 

• Å gå til ein gymsal som ein del av kroppsøvinga samsvarer ikkje med 

kompetansemåla. Me veit også at barn bruker lang tid på å kle på seg, spesielt på 

vinterstid. Å gå til ein gymsal ville tatt betydeleg lengre tid enn dei 15 minutta HRP 

har anslått. Dette er ikkje ei akseptabel løysing. For pedagogar vert det også enklare å 

setja i stand og planlegga når gymsalen er på skulen. 

 

Lokasjon Fosshagen: 

• Me meiner at lokasjonen på Fosshagen ikkje er betre enn verken Kvåle eller Trudvang. 

Det kjem heller ikkje fram korleis me skal sikre dei forskjellige usikre sonene i 

nærområdet til skulen for trygg og forsvarleg dagleg drift. 

 

Lokasjon Kvåle: 

• La barn vere barn så lenge som mogleg. Hald barneskulen på eit eige område, ikkje 

saman med ungdomsskulen. 

• Me er skeptiske til dei skisserte løysingane med bygg i tverrstilling mot dalatrekken. 

• Korleis er det for barn å gå på skule når dei må ha same skuleveg kvar dag i 10-16 år?  

• Eit for stort og utvida læringsmiljø med barn frå barnehage til videregående meiner 

me vil føre til utfordringar for både barn, føresette og tilsette ved dei forskjellige 

einingane. 

 

Lokasjon Trudvang: 

• Trudvang har vore hjarta av eit levande sentrum og me ønskjer at det framleis skal 

vera det.  

• Låg terskel for bruk av skuleområdet på fritid. Enkel tilgang på område for barn som 

ikkje er med på fritidsaktivitetar. Uteområdet på skulen vil vere eit område barna 

kjenner godt og føler eigarskap til og som mange har i gangavstand om 

ettermiddagane og i helga. 



• Gjenbruk av bygg er ein moglegheit, men det er viktig at det er ein «raud tråd» 

mellom nytt og gamalt. Utbygging og renovering må gjerast heilskapleg, så heile 

skulen er brukande for alle.  

o Sjølv om det for nokre år sidan vart renovert for nokre millionar på murbygget 

er det stor forskjell i dei forskjellige klasseromma og kor brukande dei er/vil 

vere. 

• Det er eit gode at skulevegen ikkje samsvarer med “alle andre” sin skuleveg. 

Skulevegen vert skjerma frå eldre barn og meir oversiktleg. Fleire får kortare skuleveg. 

Det er også korte avstandar til aktivitetar på ettermiddags- og i skuletid, i alle 

retningar. 

• Viktig å ha gymsal i nærleiken, både for skule og SFO. 

• Dei klimatiske forholda på Trudvang er langt betre enn på dei to andre alternative 

lokasjonane.  

• Me har mykje i nærleiken av skulen som me nyttar i kvardagen, med 

kulturhus/bibliotek, fjordsti, Røvhaugane og uteområdet ved Gamma/Rutlin. Alt dette 

vil vera mindre tilgjengeleg om ein flyttar skulen ut i periferien.  

 

 

 

 

 

Med helsing 

Klubben, Trudvang skule 

v. Joar Bøthun Liøen 

Tillitsvald Utdanningsforbundet 


